                                                                                                                     
             


ПАЛАЖЭННЕ 
аб арганізацыі і правядзенні адкрытага абласнога свята-конкурсу духавой музыкі ”Віват, аркестр – 2021!“ у межах XXX Міжнароднага фестывалю мастацтваў ”Славянскі базар у Віцебску“

1. Дадзенае Палажэнне вызначае парадак арганізацыі і правядзення адкрытага абласнога свята-конкурсу духавой музыкі ”Віват, аркестр – 2021!“   у межах XXX Міжнароднага фестывалю мастацтваў ”Славянскі базар 
у Віцебску“ (далей – конкурс).      
2. Конкурс праводзіцца з мэтай папулярызацыі духавой музыкі, актывізацыі творчай дзейнасці самадзейных духавых аркестраў, павышэння іх выканальніцкага майстэрства і мастацкага ўзроўню рэпертуару, падтрымкі маладых і перспектыўных музыкаў. 
3. Конкурс праводзіцца 15 ліпеня 2021 года ў межах XXX Міжнароднага фестывалю мастацтваў ”Славянскі базар у Віцебску“. 
4. Месцам правядзення конкурсу з’яўляецца г.Віцебск.
5. Арганізатарамі конкурсу з’яўляюцца: упраўленне культуры Віцебскага абвыканкама і дзяржаўная ўстанова ”Віцебскі абласны метадычны цэнтр народнай творчасці“.
6. Арганізатары зацвярджаюць парадак яго арганізацыі і правядзення, каштарыс выдаткаў, прымаюць рашэнне аб стварэнні арганізацыйнага камітэта, вырашаюць іншыя пытанні па арганізацыі і правядзенні мерапрыемства. 
7. Для непасрэднага кіраўніцтва арганізацыяй і правядзеннем конкурсу ствараецца арганізацыйны камітэт (далей – аргкамітэт).
8. Аргкамітэт конкурсу:
8.1. здзяйсняе непасрэднае кіраўніцтва падрыхтоўкай і правядзеннем конкурсу;
8.2. уносіць на разгляд прапановы па каштарысе выдаткаў 
на арганізацыю і правядзенне конкурсу;
8.3. прымае заяўкі на ўдзел;
8.4. вырашае іншыя пытанні па падрыхтоўцы і правядзенні конкурсу.
9. Умовы і парадак правядзення: 
9.1. для ўдзелу ў конкурсе запрашаюцца дарослыя і дзіцячыя духавыя аркестры з раёнаў і гарадоў вобласці з найменнем ”народны“, ”узорны“ і аркестры без наймення, якія маюць належны выканальніцкі і мастацкі ўзровень, з колькасцю не болей за 30 чалавек. У склад духавога аркестра могуць уваходзіць: у дарослыя – не больш за 20% дзяцей, у дзіцячыя – 
не больш за 20 % дарослых;
9.2. аркестры павінны мець геральдычную групу (штандарт з надпісам горада (раёна), назвай аркестра, сцяг, герб горада (раёна). Удзельнікі павінны быць апрануты ў сцэнічныя касцюмы, дапускаюцца галаўныя ўборы.
9.3. конкурсная праграма аркестра павінна адлюстроўваць стыль духавой музыкі, найлепшым чынам паказваць выканаўчыя і творчыя магчымасці, майстэрства асобных груп і музыкантаў аркестра. У рэпертуары могуць быць прадстаўлены творы беларускіх, рускіх, замежных і сучасных кампазітараў. Для ўдзелу ў конкурсе аркестры прадстаўляюць 2 музычных творы: адзін – з элементамі дэфіле духавога аркестра, другі – на выбар калектыву; 
[bookmark: _GoBack]        	9.4. духавыя аркестры павінны мець у рэпертуары твор для выканання ў складзе зводнага аркестра ў пралогу конкурсу на плошчы Свабоды г.Віцебска; 
9.5. конкурс духавых аркестраў пройдзе на адкрытай пляцоўцы (сцэна на плошчы Свабоды). Аркестр конкурсную праграму выконвае ”жывым гукам“ (прадугледжваецца падключэнне электрамузычных інструментаў); 
9.6. плануюцца выступленні дарослых духавых аркестраў на сцэнічных пляцоўках горада Віцебска, дзе аркестр павінен даць канцэртную праграму на 10–15 хвілін; 
9.7. аддзелы ідэалагічнай работы, культуры і па справах моладзі, аддзелы культуры гаррайвыканкамаў Віцебскай вобласці дасылаюць арганізатарам заяўкі на ўдзел, праграму і агульныя спісы дэлегацыі 
да 25 чэрвеня 2021 года па адрасе: 210026, г.Віцебск, вул.Леніна, д.35а, 
ДУ ”Віцебскі абласны метадычны цэнтр народнай творчасці“ або на электронны адрас: cabinet35a@mail.ru.
10. Для правядзення конкурсу ствараецца журы, у склад якога ўваходзяць вядучыя спецыялісты жанру духавой музыкі, выкладчыкі і кіраўнікі духавых аркестраў.
11. Журы  конкурсу вызначае лепшыя калектывы, якія ўзнагароджваюцца дыпломамі лаўрэатаў I, II, III ступені сярод дзіцячых духавых аркестраў і дыпломамі лаўрэатаў I, II, III ступені сярод дарослых духавых аркестраў. Гран-пры прысуджаецца аднаму калектыву сярод дзіцячых і дарослых духавых аркестраў. Лаўрэаты І ступені і ўладальнік ”Гран-пры“ ўзнагароджваюцца дыпломамі і прызамі. Канкурсанты, якія не занялі прызавыя месцы, атрымоўваюць дыпломы ”За папулярызацыю духавой музыкі“. 
Журы мае права пры неабходнасці пераразмяркоўваць узнагароды.
           12. Фінансаванне ажыцяўляецца за кошт абласнога бюджэту 
ў адпаведнасці з каштарысам і дзеючым заканадаўствам.
           12.1.  Транспартные выдаткі – за кошт накіроўваючага боку.

